
 يوه  آکاشوانی  جموں  ہے نصرت چوہدری  تے  عبدالرحمان  تيں خبر سنُو۔ 

********************* 
HEADLINES 

ويں   يوم پيدائش  غا  موقع  ور  قوم  نے  بهارتی  آئين  غا   136۔ڈاکٹر  بی۔آر،امبيدکر  غی ١
 معمار  نانہہ  خراج  عقيدت  پيش  کيو۔ 

۔وزير  اعظم  نريندر  مودی  نے  کہيو  کہ  پاليسی  سازی  مانہہ  خواتين  غی  شموليت   ٢
 وکست  بهارت  غی  جانب  سفر  نانہہ  مضبوط  کرے۔

۔ ليفٹينٹ  گورنر   نے  کہيو  کہ  معاشره  غو  ہر  طبقو  منشيات  غے  خلاف  جنگ  مانہہ  ٣
حصو  لے۔    
دن  غا  ہدف   غے  تحت،   سرحدی  علاقاں  مانہہ  منشيات   100۔نشہ  مُکت  ابهيان  غا ، ۴
غا  رابطہ ، نانہہ  توڑن  واسطے، سخت  کاروائی  جاری  ہيں۔    
غا  تہوار  غی  تقريبات  غا  موقع  ور  وکرمی   کلينڈر  غو  آغاز تے  ربيع  غی    ۔بيساکهی۵
فصل  غی  کٹائی ،غی  خوشی  مانہہ ،جموں خطہ  بهر،   مانہہ  جوش۔و۔خروش  ديکهيو    

 گيو۔ 
********************* 

DR  B.R. AMBEDKAR 
ويں يوم    136قوم  اج  بهارتی  آئين غا  معمار  اعلی  ڈاکٹر  بی۔آر۔امبيدکر  نانہہ  انُ گا  

پيدائش  ور  خراج  عقيدت  پيش  کررئی  ہے۔اس  موقع  نانہہ  منان  واسطے  ملک پہر  مانہہ  
بکه بکه  تقريب  غو  انعقاد  کيو  گيو۔  صدر جمہوريہ  محترمہ  دروپدی  مرمو  نے  گاندهی   
نگر  گجرات  غا  لوک  بهون  مانہہ  بابا  صاحب  ڈاکٹر بی  آر  امبيدکر  غی  تصوير  ور    

پهُل  چڑها  غے  خراج  عقيدت  پيش  کيو۔  نائب  صدر  جمہوريہ  سی۔پی  رادهاکرشنن ،   
وزير  اعظم  نريندر  مودی  لوک  سبها  غا  سپيکر  اوم  برلا،  راجيہ  سبها  مانہہ  حزب   

تلاف  غا  ليڈر  ملک  ارجن  کهڑگے  مرکزی  وزراء  تے  ممبران  پارليمنٹ  نے  وی   اخ
پارليمنٹ  گا  احاطہ  مانہہ  پريرنا   استهل  ور  ڈاکٹر  بی۔آر۔امبيدکر  نانہہ  امبيدکر  جينتی  غا  

موقع  ور  خراج  عقيدت  پيش  کيو۔  جموں کشمير  مانہہ  ليفٹينٹ  گورنر  منوج  سنہا  وزير   
اعلی  عمر  عبدالله تے  دوجا  وزراء  نے  وی  ڈاکٹر  بی۔آر۔امبيدکر  نانہہ  خراج  عقيدت    

 پيش  کيو۔ 
**************** 

AMBEDKAR 
ڈاکٹر  بی  آر  امبيد کر  غی  جينتی  جموں بهر  مانہہ  عقيدت  تے  احترام  غے  نال  منائی   

ويں  يوم  پيدائش  غا موقع  ور  بکه  بکه  تقريبات  منعقد    136گئی  جس  مانہہ  ان  غی  
کی  گئيں۔  بهيم  کرانتی  سينا  جموں کشمير ، نے  اس  موقع  ور  ايک  بڑی  کار  تے  موٹر  

سائيکل  ريلی  کڈی  جس  مانہہ  نعرے  بازی تے  بهر  پور  شرکت  ديکهن  نانہہ  لبی ۔  ياه   
ريلی   آخری  مانہہ  بی۔آر۔امبيد کر  چوک  ور  اختتام  پزير  ہوئی۔  جموں  يونيورسٹی  مانہہ   



گيو ،    ايس۔سی،  ايس۔ٹی  تے  او۔بی۔سی  غی  جانب  تيں  ايک  سيمنار  غو  انعقاد  کيو  
جس مانہہ  انُہاں  نانہہ  خراج  عقيدت  پيش  کيو  گيو  تے  پروگرام  گو  عنوان  تهو،  بهارت  

رتن  ڈاکٹر  بابا  صاحب  بهيم  راؤ  امبيدکر ، جديد  بهارت  غا معمار  ۔ اس  موقع  ور    
پروفيسر  اُ ميش  رائے  نے  صدارتی  خطاب  پيش  کيو۔ادهمپور    مانہہ  وی  امبيدکر    

ويلفير  ٹرسٹ  غی  جانب  تيں  خوشی  تے  جوش  غے  نال  ايک  پروگرام  منعقد  کيو  گيو۔  
اس  تقريب  غو  آغاز  ايک  شاندار  موٹر  سائکل  ريلی  تيں  ہوو ،  جہيڑی  گرو  روی    

داس    مندر   ايم  ايچ  چوک  تيں  شروع  ہوئی،   ڈی۔آئی۔جی  ادهمپور  رياسی  رينج   شيو   
کمار  شرما  نے  ريلی  نانہہ  چهنڈی  دس  غے  روانہ  کيو ،  شرکا ء  غی  حوصلہ  افزائی  

کی  تے  اس  قدم  نانہہ  سہرايو ۔ ياه  ريلی  شہر  غا  اہم  بازاراں  تيں  گُزری  تے  برابری   
 ، اتحاد  تے سماجی  انصاف  غو  پيغام  عام  کيو۔ 

******************* 
VIKSHIT BHARAT BY 2047 

وزير  اعظم  نريندر  مودی  نے  کہيو ہے  کہ  جد  خواتين،  پاليسی  سازی  تے  فيصلاں   
توڑی  ايک  ترقی  يافتہ  بهارت  غو  خواب  مزيد    2047مانہہ  بهر  پور  حصو  ليں ،تاں 

مضبوط  ہو  جے  غو۔  انُہاں  نے   بهارت  غی  ناری  شکتی  غے  ناں،  ايک  خط  مانہہ   
اپريل  نانہہ  پارليمان  دوباره  اجلاس  کرے  غی ۔  جس  مانہہ  خواتين  تيں    16کہيو  کہ

متعلق  ايک  اہم  آئينی  ترميم  يعنی  ناری  شکتی  وندن  قانون  ور  بحث  وے  غی۔انُہاں  نے  
امُيد  ظاہر  کی  کہ  يوه  قانون  منظور  ہو  جے  غو۔  انُہاں  نے  کہيو  کہ  ملک  بهر  غی    
واتين  اس  گل  ور  خوش  ہيں  کہ  انُہاں   نانہہ  ملک  غی  تعمير  مانہہ  زياده  حصو  لين  خ
غا  لوک  سبها  انتخابات    2029گو  موقعو  لب  رہيو  ہے۔وزير  اعظم  نے  کہيو  کہ  اگر   

تے  مختلف  اسمبلی  انتخابات  مانہہ  خواتين  واسطے  تخصاص  مکمل  طور  ور  نافز  ہو   
جے ، تاں  ملک  غی  جمہوريت  ہور  وی  مضبوط  تے  فعال  ہو  جے  غی۔  انُہاں نے   

کہيو  کہ  اس  قانون  مانہہ  مزيد  تاخير  کرنو  خواتين  غے  نال   ناانصافی  وے  غی ۔انُ   
غو  کہنو  تهو  کہ  جد  قانون  ساز  اداراں  مانہہ  خواتين  غی  آواز  مضبوط  وے  غی  تاں  

جمہوريت  وی  مضبوط  وے  غی۔  انُہاں  نے  سب  تيں  اپيل  کی  کہ  خواتين  غی    
نمائندگی  نانہہ  جلد  از  جلد  مکمل  طور  ور  نافذ  کريں۔  وزير  اعظم  نے  کہيو  کہ  نچلی  

سطح  ور  بے  شمار  اپنی  مدد  آپ  تے  لکه  پتی  ديدی  يہ  ثابت  کررئی  ہيں  کہ  خود    
 کفالت  کس راں  حاصل  کی  جے  تے  خواتين  نانہہ  کس  طرح  بااختيار  بنايو  جاسکے۔ 

******************* 
POSHAN  TRACKER 

لکه  تيں   متہ  آنگن    14پوشن  ٹريکر  ايک  ايسی  ايپليکشن  ہے  جہيڑی  ملک  بهر  غا
کروڑ  فائده  چان  آلا  غی  نگرانی  کررئی  ہے۔  پوشن  ابهيان     9واڑی  مرکز  تے  تقريباً   

بهارت  غو  ايک  اہم  قومی  مشن  ہے۔  جس  گو  مقصد  لوکاں  غی  غزائيت  نانہہ  بہتر    
بنانو  ہے۔  اس  واسطے  ٹيکنالوجی ،  باہمی  تعاون  تے  عوامی  شموليت  نانہہ  استعمال   

مانہہ  شروع  ہون  آلو،  پوشن  ٹريکر  ايک  اہم  نظام  ہے ۔ جہيڑو    2021کيو  جارہيو  ہے۔ 
آنگن  واڑی ،  مراکز  غی  حالت  تے  اتُ  دی  جان  آلی  خدمات  ور  نظر  رکهے  ہے۔   

يپ  غے  ذريعے  روزانہ  غی  بنُياد  ور  معلومات  حاصل  کی  جے ،جسرا ں  کہ   اس  ا
آنگن  واڑی  غو  کهُلنو،  بچاں  غی  حاضری  تے  انُ  غی  نشونما  غی  نگرانی۔  خواتين    



تے  ترقياتی  محکمہ   غی  وزارت  غے  مطابق،  اس  نظام  غے  تحت  حاملہ  خواتين،   
سال  توڑی  غا  بچہ،   تے  نو  عمر  بچيں  شامل  ہے۔  6دوده  پلان  آلی  ماں،    

******************* 
FIRE  EMERGENCY 

محکمہ  اگ  بُجهان  تے  ہنگامی  خدمات  جموں کشمير ، غی  جانب  تيں، جموں  مانہہ ،اج   
فائر  سروس  تہاڑا  غا  موقع  ور،  ايک  خصوصی  پروگرام  منعقد  کيو  گيو۔  اس  موقع   

ور  انُ  بہادر   اہلکاراں  نانہہ  خراج  عقيدت  پيش  کيو  گيو،  جنہاں  نے  اپنی  ڈيوٹی  غے  
دوران  اپنی  جان  غی  قربانی  دتی  تے  اج  انُ  غی  بہادری  نانہہ  ياد  کيو  گيو۔  اس    

تقريب  مانہہ  افسراں  تے  عملہ  نے  شرکت  کی ۔ تے  اگ  تيں  حفاظت  غی  اہميت  نانہہ   
  14اجُاگر  کيو۔  اس  پروگرام  غے  نال  ہی  فائر  سروس  ہفتہ  غو  وی  آغاز  ہوو،  جہيڑو 

اپريل  توڑی  منايو  جے  غو ،۔ تانجے  لوکاں  مانہہ  اگ  تيں  بچاؤ  تے  حفاظتی     20تيں 
اقدامات  غا  بارا  مانہہ  بيداری  پيدا  کی  جاسکے۔اس  سال  غو  موضوع  ہے،  محفوظ   

سکول،  محفوظ  اسپتال  تے  اگ  تيں  حفاظت  بارے  آگاہی ،  تے معاشرو  مل  غے  اگ   
تيں  بچاؤ  بارے  کم  کرے۔  اس  ہفتہ  غے  دوران   محکمہ  اگ  بجهان  تے  ہنگامی   

خدمات  جموں  کشمير ،  عوام  نانہہ  اگ  تيں  متعلق ،  ہنگامی  حالات  تيں  نمڑن   واسطے  
بيداری  مہم ، عملی  مشق  تے   تربيتی  پروگرام  منعقد  کرے  غو۔  اس  بارے  گل  کرتا    

بارے  محکمہ  غا  کانسٹيبل،  ايم۔ايس ۔منہاس  نے  اس  طرح     واں   اگ  بجهان
 کہيو۔۔۔۔۔۔۔۔۔۔۔۔۔۔۔ 

*********************** 
LG  AGAINST  DRUGS 

جموں کشمير  غا  ليفٹينٹ  گورنر  نے  اج  معاشره  غا  ہر  طبقہ  تيں اپيل  کی  جے  وے    
منسيات  غا  استعمال  غے  خلاف  جنگ  مانہہ  شامل  ويں  اس  تيں  پہلاں  مشنيات  غا   

ناسور  غے  خلاف  فيصلہ  کُن  مہم  غی  قياد ت  کرتا  واں ليفٹينٹ  گورنر  منوج  سنہا  نے  
اپريل  نانہہ  مولانا  آزاد  سٹيڈيم  تيں نشہ  تيں پاک  جموں  کشمير  واسطے  ايک    11

تاريخی  عوامی  تحريک غو  آغاز  کيو  تهو  اس  مہم  غو  مقصد  سو  روزه  نشہ  مُکت   
ابهيان غے  دوران جموں  کشمير  نانہہ  منشيات  تيں پاک  خطو  بنانو  ہے  ليفٹينت  گورنر   

پوليس  تے  دوجی  حفاظتی  ايجنسياں  نانہہ  ہدايت  دتی  جے  وے  خاص  طور   نے  يو ٹی  
ور  سرحدی  ضلعاں  مانہہ  منشيات  غا  مافيہ  غے  خلاف    بری  کاروائی  کريں تانجے    

سپلائی  چين  نانہہ  توڑيو  جاکسے۔  تے  خطہ  مانہہ  منشيات  غی  ترسيل  نانہہ  روکيو   
جاسکے۔  ليفٹينٹ  گورنر  موصوف  نے  ياه  گل  اس  وقت  کی  جد  وے  گورنمنٹ  ميڈيکل  

کالج  جموں مانہہ  سيوا  بهارتی  غے  زير  انتطام  ترقی  دتا  گيا  اپنا  بهوجنالے  غو  افتتاح   
کررہيا  تها  انُہاں نے   کہيو  جے  سيوا  تے  اتُ  کهانو  وی  تناول  کيو۔انُہاں  نے     

کہيوجے  سيوا  بهارتی  غو  دوجاں  غی  خدمت  غو  جزبو   افراد  نانہہ  بااختيار  بناوے   
تے  معاشره  نانہہ  مضبوط  کرے۔  انُہاں نے  مزيد  کہيو  جے  ضرورت  منداں  غی  خدمت  

تيں  بدهے  غے  کوئی  فريضو  نہيں۔    
********************** 

100  DAYS  DRUGS  DIG 
پوليس  غا  انسپکٹر جنرل ، جموں ، سامبہ،  کٹهوعہ  رينج ،  شری دهر  پاٹل  نے  کہيو  کہ   
ہم  نے  منشيات  نانہہ  ختم  کرن  واسطے    اپنی  بهرپور  کوششاں،  نانہہ  کرن  غو  فيصلو  



کيو  ہے۔  اس  غے  تحت  ہی  منشيات  غی  رسد  غا  ذرائع  نانہہ  بند  کيو  جاسکے  ہے۔   
تے  علاقہ  مانہہ  نشہ  آور  اشياء  غی  مزيد  ترسيل  نانہہ  روکيو  جاسکے  ہے۔ تانجے   
کوئی  وی    منشيات  فروش  يا  سمگلر،   بچ  نہ  سکے۔  انُہاں  نے  کہيو  کہ  جموں ،   

کٹهوعہ  تے  سانبہ   غا  ضلع،  سرحدی  ملک  پاکستان  غے  نال  لگے ، جس  غی  وجہ   
سمگلنگ  نانہہ  روکنو  نہايت  اہم  ہے۔  انُہاں  نے  مزيد  کہيو  کہ  ہم  منشيات  غی  تيں  ات  

سمگلنگ  تے  ترسيل  نانہہ  روکن  واسطے  سپلائی  رابطہ  نانہہ  توڑن  ور  کم  کررہيا    
  100ہيں ۔انُہاں نے  دسيو  کہ  تمام  حفاظتی  دستہ،  پوليس  تے  ديگر  متعلقہ  اداره  مل  غے

دن  غا  ہدف  نانہہ  حاصل  کرن  ور  کم  کررہيا  ہيں۔   تانجے  جموں کشمير  نانہہ  منشيات  
تيں  پاک  بنايو  جاسکے۔    

**************** 
BAISAKHI 

بيساکهی  جس  نانہہ  عام  طور  ور  بسوا  وی  کہی و جے  ويکريمی  کلينڈر  غا  آغاز  ربيع  
غی  فصل  غی  کتائی  گا  موسم  تے  خالصہ  پنته  غا  قيام  غا  دن  غی  نشاندہی  کرے۔اس   
تہوار  نانہہ  جموں  خطہ  مانہہ  بڑه  جوش  وخروش  تے  مسرت  سنگ  منايو  جارہيو  ہے   

۔  يوه  تہوار  خاص  طور  ور  کسان  برادری  واسطے  بے  حد  ثقافتی  تے  ذرعی  اہميت   
رکهے  جموں گا  ديہی  علاقاں  مانہہ  کساناں نے  ٹول  تے  روايتی  سازاں غی  تهاپ  ور   

اپنی  کنک  غی  فصل  غی  کٹائی  شروع  کردتی  ہے۔  جس  سنگ  ايک  رنگين  تے   
ماحول  پيدا  ہو  رہيو  ہے، بيساکهی  نانہہ  خوشحالی  تے  نويں     خوشگوار  تہوار ی 

شروعات  غی  علامت   وی  سمجهيو  جے۔  يوه  تہوار  نہ  صرف  ذرعی  لحاظ  سنگ  اہم  
ہے ۔  بلکہ  خطہ  غی  بهر پور  ثقافتی  روايات  غی  عکاسی  وی  کرے۔ تے  لوکاں نانہہ    

جشن  غے  ذريعے  ايک  سنگ  جوڑے  روايات  غے  مطابق  اس  موقع  ور  بہت  ساره   
لوکاں تے    رنبير  نہر ،  دريائے  توی ،  چناب،  راوی  ،  بسنتر  تے  ادهمپور  مانہہ  ديوک  

مانہہ  اشنان  کيو  جد  کہ  کئی  افراد  نے  پرُ  منڈل  تے  اتُر   بہنی   غ ا مزہبی  مقامات    
غی  ذيارت  کی۔  دريائے  توی  گا  بائياں کناره  ور  باہو  قلعہ  غے  قريب   ہر  کی  پوری   
مانہہ  صبح  سويرے  عقيدت  منداں  غو  بڑو  ہجوم  ديکهيو  گيو۔  اکهنور  مانہہ  وی  بڑی   
تعداد  مانہہ  لوکاں  نے  دريائے  چناب  مانہہ  پوتر  ڈبکی  لائی  واضع  ره  جے  پہلاں  ہر  

سا ل  مرکزی  ميلو  کينال  ہيڈ   ور  منعقد  وے  تهو۔  جس  مانہہ  جموں  گا  بکه  بکه    
علاقاں تيں بڑی  تعداد  مانہہ  لوک  صبح  سويرے  شرکت  کريں  تها۔  ليکن  اس  بار   

مرکزی  تقريب  جموں  محکمہ  سياحت  تے  جموں  سمارٹ  سٹی  غی  طرفوں  توی  غے  
کنڈے   منعقد  کی  گئی۔ جت  توی  جهيل  مانہہ  کشتی  غی  سواری،   روايتی  کهان  پين   

غی  اشياء  غا  سٹال ،  معروف  فنکاراں غی  موسيقی  گان بجان  تے  دوجی  تفريحی   
سرگرميں  شامل  تهيں۔  جس  سنگ پورا  خطہ  مانہہ  خوشگوار  تہواری  ماحول  پيدا  ہوو۔   

جموں  کشمير  غا  ليفٹينٹ   گورنر  منوج  سنہا  اج  شام  اس  تہوار  غو  افتتاح  کريں گا۔   
تے  دريائے  توی  غے  کنڈے  توی  آرتی  تقريب  مانہہ   وی  شرکت  کريں گا۔  اسے   

دوران  جموں  ميونسپل  کارپوريشن غا  سی  ای  اوديونش  يادو  نے  آکاشوانی  غے  سنگ   
خصوصی  گفتگو  مانہہ  کہيو  جے  يوه  پروگرام  خاص  طور  ور  جموں گا  لوکاں   

واسطے  بيساکهی  غا  مبارک  موقع  ور  منعقد  کيو  گيو  ہے۔  انُہاں نے  مزيد  کہيو  جے   
اس  طرح  گا  اقدامات  سنگ  سياحت  نانہہ  فروغ  ملے  گو  تے  روز  گار  گا  مواقع   پيدا  

ويں  گا ۔  تے  يقين  دوايو  کہ  يوه  سلسلو  مستقبل  مانہہ  وی  جاری  رکهيو  جے  غو ۔    



جموں  ميونسپل  کارپوريشن  غا  سی۔ای۔او  ديوانش  يادو  نے  اس  بارے  بولتا  واں  مزيد   
اس  طرح  کہيو۔۔۔۔۔۔۔۔۔۔۔بيساکهی  غو  دن خالصہ  پنته  گا  قيام  غی  سالگره  غا  طور  ور   
وی  منايو  گيو  تے  سکه  برادری  گا  افراد  نے  اس  موقع  نانہہ  مزہبی  جوش  وجزبہ   

غے  سنگ  بکه  بکه  مقامات  ور  منايو ۔  گرودواراں  نانہہ  خوبصورت  انداز  مانہہ  سجايو  
گيو تے  ہزاراں  عقيدت  منداں نے  اتُ  حاضری  دے  غے  خصوصی  دُعا  کيں۔    

******************** 
DEVIKA  BAISAKHI 

تاريخی  ترے  روزه  ديوکا بيساکهی  ميلو  اج  ضلع  ادهمپور  مانہہ  پوتر  ديويکا  ندی  غے  
کنڈے  برو  جوش  وخروش  سنگ  شروع  ہوو۔  جہيرو  ڈپٹی  کمشنر  ادهمپور   منگا  شرپا   
غی  نگرانی  مانہہ  منعقد  کيو  جارہيو  ہے۔  ضلعی  انتظاميہ  نے  ميلہ  گا  ہموار  تے  بہتر   
انعقاد  نانہہ  يقينی  بنان  واسطے  مکمل  انتظامات  کيا  ہيں ۔  جن  مانہہ  بلا  تعطل  بجلی    

غی  فراہمی ،  محفوظ  پين  گو  پانی  غی  سہولت،  مناسب صفائی ،  طبعی  سہوليات ، ايک  
اٹ   خصوصی  کنٹرول  روم  تے  مضبوط  حفاظتی  اقدامات  شامل  ہيں ۔  پوتر  ديوکا  گه 

ور  زندگی  غا  بکه  بکه  شعباں سنگ  تعلق  رکهن آلا  افراد  بڑی  تعداد  مانہہ  جمع  ہوا ۔  
تانجے  مزہبی  رسومات  مانہہ  حصو  لے  سکيں۔  تے  ديوکا  ندی  مانہہ  پوتر  اشنان   

کرسکيں۔  ميلہ  گاه  عارضی  کهلوناں  غا  اسٹالز ،  مقامی  پکوان پيش  کرن  آلا  کهاناں  غا  
اسٹالز  روايتی  دستکاری  غی  دوکاناں  تے  چولہاں  سنگ  سجی  وی  ہے۔    

****************** 
 

 
 


